Áhersluauki

Hin hefðbundna aðferð til að auka áherslu einstakra orða er að setja skáletur á það orð sem áhersla skal lögð á. Kosturinn við skáletrið er að það nær að draga að sér athygli lesandans án þess að eyðileggja jafnvægi síðunnar. Einnig er hægt að nota svokallaða hásteflinga.

Aðrar aðferðir til áhersluauka eru t.d. gleiðletur, notkun venjulegra hástafa, feitt letur, undirstrikanir, stærra letur eða aðrar leturgerðir.

Þegar orð er undirstrikað, feitletrað eða skáletrað fer betur á því að hafa aðeins orðið undirstrikað (feitletrað eða skáletrað) – ekki punkt, kommu, sviga eða annað tákn sem er strax á eftir orðinu.

Áherslumerki

Stundum eru venjulegar millifyrirsagnir ekki nóg. Þá má nota áherslunúmer eða áherslumerki til að leggja áherslu á einstakar efnisgreinar.

Ef farið er með áherslunúmer og áherslumerki eins og hangandi inndrátt standa þeir skýrt og greinilega út í spássíuna og draga að sér athygli.

Áherslupunktar geta verið dálítið yfirþyrmandi gagnvart textanum, svo að þeir ættu að vera minni en upphafsstafirnir.

